
Азыркы коомдо компьютерлештирүү илимдин жана эко-
номиканын өнүгүшүнө олуттуу таасирин тийгизүүдө. Билим 
берүүнүн маалыматташтыруу тенденциялары кесиптик иш-
мердүүлүктүн жана анын чектеш тармактарында компе-
тенттүү, жогорку квалификациялуу адистерди даярдоо ак-
туалдуу болуп саналат. Жогорку окуу жайларында студент-
тердин кесиптик даярдыгына карата заманбап талаптар 
маалыматтардын агымы адамдын өз алдынча функционалдык 
көз карандысыздыгын камсыздоочу маалыматтык каражат-
тарга жана компьютердик технологияларга ээ болуу деңгээ-
лин болжолдойт. Кесиптик даярдыктын маанилүү бөлүгү тео-
риялык билим алуу гана эмес, ошондой эле компьютердик тех-
нологиялар аркылуу практикалык көндүмдөрүн пайдалануусу 
жана жаңы маалымат технологияларын түзүү ыкмаларын 
үйрөнүүсү абзел.  

Негизги сөздөр: сандык методдор, технология, маалы-
маттык технология, метод, дисциплина, компьютер, кесип-
тик билим. 

В современном обществе компьютеризация оказывает 
значительное влияние на развитие науки и экономики. Тенден-
ции информатизации образования актуальны для подготовки 
компетентных, высококвалифицированных специалистов про-
фессиональной деятельности и смежных областей. Современ-
ные требования к профессиональной подготовке студентов в 
высших учебных заведениях предполагают уровень информа-
тизации и компьютерных технологий, обеспечивающих функ-
циональную самостоятельность личности. Важной частью 
профессионального обучения являются не только теоретиче-
ские знания, но и использование практических навыков с помо-
щью компьютерных технологий и обучение созданию новых ин-
формационных технологий. 

Ключевые слова: численные методы, технология, инфор-
мационные технологии, метод, дисциплина, компьютер, про-
фессиональные знания. 

In modern society, computerization has a significant impact 
on the development of science and economics. Trends in informati-
zation of education are relevant for the training of competent, highly 
qualified specialists in professional activities and related fields. Mo-
dern requirements for professional training of students in higher 
education institutions provide a level of informatization and compu-

ter technology, ensuring functional self-sufficiency. An important 
part of professional training is not only theoretical knowledge, but 
also the use of practical skills with the help of computer technology 
and training in the creation of new information technology. 

Key words: numerical methods, technology, information tech-
nology, method, discipline, computer, professional knowledge. 

ЖОЖдордо «Сандык методдор» курсун окутуу-
га байланыштуу маалыматтык жактан даярдоону, сту-
денттердин кесиптик ишмердүүлүгүнүн өзгөчөлүгүн 
эске алуу менен окутуу процессин уюштурууну, баш-
кача айтканда, кесиптик дисциплиналарды окутууда 
компьютердик технологиялардын коштоосу максатка 
ылайыктуу.  

Маалыматтык-коммуникациялык технологиялар-
ды окутуу процессинде колдонуу методикалык жана 
дидактикалык шарттары төмөнкү окумуштуулардын: 
В.П. Беспалько, Г.Р. Громов, Е.И. Машбиц, В.М. 
Монахов, И.В. Роберт ж.б. эмгектеринде каралган.  

Ошондой эле, математикалык билим берүүнүн 
абалын жакшыртуу, окутуунун жаңы методдору, фор-
маларын жана компьютердик технологияларды илик-
төө жана колдонуу максатында республикабызда 
Ш.А. Алиев, А.А. Акматкулов, Дж.У. Байсалов, И.Б. 
Бекбоев, Ж.Р. Джаналиева, Н.К. Кайдиева, С.К. 
Калдыбаев ж.б. тарабынан бир катар илимий изилдөө 
иштери жүргүзүлгөн. 

Жогорудагы окумуштуулардын эмгектеринде,  
окутуу процессинде студенттерди маалыматтык жак-
тан даярдоо, ЖОЖдордо билим берүү процессинде 
маалыматтык-коммуникациялык технологияларды 
колдонуу маселелери белгиленген.  

«Сандык методдор» курсун ѳздѳштүрүүдѳ  сту-
денттердин өз алдынча билим алуусу, өз алдынча иш-
төөсү жана практикалык ишмердүүлүктөрү өзгөчө 
маанилүү.  

И.Н. Пальчикованын илимий изилдөөсүндѳ бо-
лочоктогу адистерди кесиптик даярдоодогу «Сандык 

методдор» курсунун ролунун жогору экендигин бел-
гилеп, тѳмѳндѳгүдѳй аныктаманы берет: "Сандык ме-
тоддор-математиканын бөлүмү, ал электрондук эсеп-
төө машиналарын пайдалануу менен байланышкан 
колдонмо маселелердин чөйрөсүн камтыйт" [6, 31-б.].  

Бирок, изилдөө информатика адистигине багыт-
талган.  

Сандык методдор деп, биз компьютердин жарда-

мы менен типтүү математикалык маселелерди чыга-
руунун методдорун жана алгоритмдерин айтабыз.  

М.И. Рагулина математиканын илимий методи-
калык багыттарын теориялык, техникалык жана кол-
донмо математика деп бөлгѳн [7]. Биз, М.И. Рагулина-
нын багыттарына таянып, «Сандык методдор» курсу-
нун структурасын төмөндөгүдөй бөлүштүрдүк  (1-  
сүрөт). 

 

1-сүрөт. «Сандык методдор» курсунун структурасы. 

«Сандык методдор» курсунун «теориялык» бѳ-
лүгүндѳ сандык методдордун математикалык негиз-
дери калыптандырылат, «колдонмо математикада» 
математикалык маселелерди чыгарууда сандык ме-
тоддор колдонулат.  

Илимий-практикалык жана билим берүү ишмер-
дүүлүгүндө маалыматтык жана коммуникациялык 
технологиялар кеңири жайылууда. Ар кайсы тармак-
тын адистеринин бул чөйрөдөгү даярдык деңгээлине 
коюлуучу талаптар тез-тез жогорулап жатат.  

Сандык методдор – дискреттик моделдерди, 
эсептөөчү алгоритмдерди изилдөөдө жана маалымат-
тардын эсептөө экспериментин өздөштүрүүдө ком-
пьютердик технологиялар аркылуу ишке ашырууга 
чейинки чынжырчанын өткөндүгүн көрсөтүп турат 
б.а.: «Математикалык модель», «Сандык метод» (дис-
креттик модель жана эсептөө алгоритми), «Програм-
ма же аспаптык каражаттар (сандык методдорду ишке 
ашыруу)», «Сандык эксперимент жана жыйынтыкта-
рын талдоо» [8, 9]. 

«Модель», «математикалык  моделдөө» түшү-
нүктөрүнө кыскача токтололу. «Модель» сөзү латын-

ча modus (көчүрмө, көрүнүш, чагылдыруу). Моделдөө 
– каалагандай А (оригинал) объектисин В (модели) 
башка объекттин ээлеши.  Математикалык модель - 
математикалык түшүнүктөрдүн жардамы менен чы-
ныгы дүйнөнүн жөнөкөй сүрөттөлүшү.  Математика-
лык моделдөө – реалдуу процесстердин жана көрү-
нүштөрдүн математикалык моделдерин түзүү жана 
изилдөө процесси, б.а. реалдуу дүйнө объекттерин 
жана процесстерин математикалык тилде жакындаш-
тырылган сүрөттөөнүн жардамы менен изилдөө мето-
ду [3, 49-б.].  

Азыркы учурда, математикалык моделдер мето-
дологиянын универсалдуу компоненти катары жана 
айлана-чөйрөнү таанып-билүүнүн натыйжалуу ыкма-
сы жана маселелердин кандайдыр бир чөйрөсүн ка-
роодо колдонулат. Математикалык модель маанилүү 
касиетке ээ, ал окуп-үйрөнүү объект-оригинал жөнүн-
дө жаңы билимдерди берет [9, 78-б.].  

Математикалык маселени  сандык методдорду 
колдонуп чыгаруу ыкмаларынын өз ара байланышы 
2-сүрөттө берилди.

  
 

«Сандык методдор» курсунун 
структурасы 

Теориялык Колдонмо 

2-сүрөт. Математикалык маселени сандык методдорду колдонуп чыгаруу 
 ыкмаларынын өз ара байланышы. 

Математикалык моделдөөнүн негиздөөчүсү ка-
тары академик А.А. Самарский эсептелет. Ал матема-
тикалык моделдөөнүн методологиясын «модель - ал-
горитм - программа» үчилтигинин негиздөөчүсү [9, 
27-б.].  

1-этап.  Модель. Математикалык касиеттерин ча-
гылдырган объектинин модели каралат. Мисалы, 
реалдуу процесстердин математикалык моделдери та-
таал жана сызыктуу эмес функционалдык-дифферен-
циалдык теңдемелердин системасында камтылган.  

2-этап. Алгоритм. Компьютердик моделди ишке 
ашыруу үчүн эсептөө алгоритмдерин жана эсептөөчү 
каражаттардын колдонулушу.  

3-этап. Программа. Моделдөө жана алгоритм-
дерди компьютерде ишке ашыруу үчүн программа-
лык камсыздоо [9, 123-б.]. 

Сандык методдор сызыктуу теңдемелер система-
ларын, интерполяциялоо жана функциялардын жа-
кындаштырып эсептөө, сандык интегралдоо, сызык-
туу эмес теңдемелерди, кадимки жөнөкөй дифферен-
циалдык теңдемелерди, жекече туундудагы (матема-
тикалык физиканын теңдемелерин) теңдемелерди  
ж.б. оптималдаштыруу маселелерин сандык чыгаруу 
үчүн колдонулат [8].  

«Сандык методдор» курсунун математикалык 
маселелерди чыгаруудагы дискреттик модели деп, 
маселелерди жакындаштырып чыгаруу моделинин 
(метод) сандык методдорунун алгоритмин жана ком-
пьютердик технологиялардын жардамы менен эсеп-
төө процесстерин ишке ашыруунун математикалык 
моделин жана маалыматтык процесстин бир түрүн ка-
райбыз.  

Дифференциалдык теңдемелерди сандык чыга-
рууда төмөндөгүдөй Эйлердин методунун формуласы 

колдонулат: 

уi+1 = yi + hf (xi, yi), i=0, 1, 2…. 

Мисалы. Коши маселесин Эйлердин методун 

колдонуп, 
ௗ௬

ௗ௫
= 𝑦ଶ ⋅ 𝑐𝑜𝑠 𝑥 , 𝑦(0) = 0,5 баштапкы шар-

ты менен берилген дифференциалдык теңдеменсин 
чыгаруунун таблицасын аныктагыла. 

Чыгаруу:  

1-ыкма.  
ௗ௬

ௗ௫
= 𝑦ଶ ⋅ 𝑐𝑜𝑠 𝑥 , 𝑦(0) = 0,5 

𝑑𝑦

𝑦ଶ
=  cos 𝑥  𝑑𝑥 

න
𝑑𝑦

𝑦ଶ
=  න  cos 𝑥  𝑑𝑥 

−
1 

𝑦
= sin  𝑥 + 𝐶 

𝑦 =
ଵ

С ି ୱ୧୬  ௫
  - жалпы чыгарылышы. 

y (0) = 0,5 
1

2
=

1

С −  sin  0
 

𝐶 = 2 

𝑦 =
ଵ

ଶିୱ୧୬  ௫
   - жеке чыгарылышы. 

Бул теңдеменин аналитикалык чыгарылышы: y = 
1/(2 – sin x). 

Демек, алынган болжолдуу чыгарылышы менен 
так чыгарылышын салыштырып, Эйлердин методу-
нун катасын баалоого мүмкүн. 

Мисалды чыгаруунун башка ыкмаларын карап 
өтөлү. 

2-ыкма. Excel таблицасында чыгарылышы. 

Математикалык  маселе  

Аналитикалык 
метод 

Графиктик 
методдор Сандык 

методдор 

Компьютердик 
технологияларды 

колдонуу 

Аналитикалык 
чыгаруу 

Математикалык  пакеттерди колдонуу (, 
matchad, matlab, maple  ж.б.) 

Жыйынтыгын талдоо 

Ньютон методу, Лобачевский методу, удаалаш 
жакындатуу методу, катарга ажыратуу методу, 

Эйлер методу ж.б. 

3-ыкма. Mathcad математикалык пакетинде чыгарылышы. 

      

Эгерде биз дифференциалдык теңдеменин гра-
фиктик чыгарылышы менен анын так чыгарылышын 
салыштырсак, анда i нин эң кичинекей маанилеринде 
yi катасы маанилүү экенин байкайбыз. Ошондуктан, 
Эйлердин методу практикада сейрек колдонулат. 

Демек, «Сандык методдор» курсу фундаментал-
дык илим катары студенттердин предметтик даяр-
дыгын калыптандырат.  

Биздин оюбузча, «Сандык методдор» курсунда 
эсептөөлөрдү жүргүзгөнгө чейин,  математиканын ич-
ки байланыштары жана моделдөө процесстеринин ма-
тематикалык маңызын ачып көрсөтүү жана маалы-
маттык технологияларды колдонуу зарыл.  

